
Вовед  
 

Програмата за подршка на локалниот економски развој се подготвува и се усвојува врз 
основа на надлежностите на Локалната самоуправа кои произлегуваат од Законот за Локална 
Самоуправа, Статутот на општина Охрид, други позитивни законски одредби на Република 
Македонија и препораките на Европската Унија за забрзување на процесот за децентрализација 
и креирање на буџетите на единиците на локалната самоуправа согласно транспарентно и 
плански усвоените развојни документи. 
 
Воедно, оваа програма се базира на дефинираните цели и приоритети од стратегиските развојни 
документи на општината, како што се стратегијата за рурален развој на општина Охрид 2019 -
2025 и стратегијата за туризам на општина Охрид.   
 
Имајќи ја во предвид јасната претстава за пазарниот механизам и двигателите на  локалниот 
економскиот пораст, постојната конкурентна позиција и начинот наа функционирање, 
Програмата за поддршка на локалниот економски развој преку воведување  различни видови 
стимулации, пристапи и активности предвидува мерки  за подобрување на деловното 
опкружување. Битно да се спомене е дека сите мерки кои ги предлага и превзема локалната 
власт се индиректни и поттикнувачки, со што се овозможува откривањето на најдобрата 
практика за развој и одржлив еконоимски раст да припадне на локалното население, бидејќи 
подготвеноста за активно учество на заедницата е пресудна за успешно спроведување на 
иницијативите наведени во Програмата за поддршка на локалниот економски развој. 
 
Програмата за поддршка на локалниот економски развој  на општина Охрид за 2022 година ќе 
се реализира преку Секторот за локален економски развој и Одделението за локален економски 
развој, согласно своите надлежности и задолженија во следните главни насоки на дејствување: 

 
 
I. Зајакнување на локалниот економски развој, воспоставување соработки и партнерства, 

зголемени можности за подобрување на пристапот до пристојно вработување и зголемување на  
приходите за различните категории на граѓани, пристап до подобрена едукација и вештини во 
секторите, како и подобрување на регулаторната политика за раст на компаниите од приватниот 
сектор.  

 
II. Поддршка на локалниот економски развој преку партиципативно учество на заедницата преку 

финансиска поддршка на локални микропроекти од општествена важност и кои произлегуваат 
од заедницата; активни мерки за подобрување на конкурентноста на пазарот на труд на микро и 
мали претпријатија, физички лица производители, фармери; градење на партнерства и 
соработки, формирање на локални акциони групи, поттикнување на брендирање на производи и 
услуги во локалната економија, преземање на активности во насока на рационална употреба на 
ресурси и др. 

 
III. Операционализација и спроведување на целите и приоритетите од Стратегија за рурален развој 

со директно вклучување во процесот на имплементација на микрозаедниците преку 
финансирање на локални микропроекти за потикнување на локалниот економски развој.  

 
 

Активностите предвидени во оваа програма ќе бидат имплементирани под мотото “OHRID GO”, 
како иницијален почеток на брендирање и развој на Охрид под унифициран слоган. 

Со измените на програмата предвидено е: 
 
 

Тековен буџет 2022 Измени 
28.850.000,00 МКД 31.850.000,00 МКД 

 
  Тековен буџет 2022 Измени 
 

1 
 

Буџетот на Општина Охрид  
 

3.800.000,00 мкд 
 

6.800.000,00 мкд 

2 Приходи по други основи - донации 25.050.000,00 мкд 25.050.000,00 мкд 

 Вкупно 28.850.000,00 мкд 31.850.000,00 мкд 

 
 
 
Измените кои се бараат, по својата поблиска намена поставена по програмски активности ќе изгледа 
на следниов начин: 
 
 
Програмска активност Тековен 

буџет 
Измени Забелешка 

4.1. Средства за сопствено 
учество во имплеметација 
на проекти 

4.800.000,00 4.800.000,00 

*Напомена: Средствата за сопствено 
учество поради техниката на 
обезбедување на истите не се 
прикажуваат во апликативниот  
табеларен дел на буџетот во програмата 
Г1, поради што се јавува разликата од 
2.240.000,00 мкд споредбено помеѓу 
апликативниот табеларен дел и 
програмата. 

I. ЗАЈАКНУВАЊЕ НА ЛОКАЛНИОТ ЕКОНОМСКИ РАЗВОЈ ПРЕКУ 
ПАРТИЦИПАТИВНО УЧЕСТВО НА ЗАЕДНИЦАТА 

 
I. Со активностите предвидени во овој дел, се предвидува зајакнување на локалниот економски 

развој, воспоставување соработки и партнерства, зголемени можности за подобрување на 
пристапот до пристојно вработување и зголемување на  приходите за различните категории на 
граѓани, пристап до подобрена едукација и вештини во секторите и сл. Воедно, ќе биде 
стимулирано партиципативното учество на заедницата преку активни мерки за подобрување на 
конкурентноста на пазарот на труд на микро и мали претпријатија, физички лица 
производители, фармери и др., градење на партнерства и соработки, формирање на локални 
акциони групи, поттикнување на брендирање на производи и услуги во локалната економија и 
др. 
 

 
1.1. Одржување на едукативни сесии за самовработување преку регистрирање на дејност – 

занаетчиство. 
 
Со оваа активност се предвидува поддршка на претприемништвото и отворање на нови работни 
места преку самовработување во областа на регистрирано занаетчиство. Запознавање на 
заинтересираните целни групи со Законот за занаетчиство; вршење на дејност; занаетчиски 
регистар; упис во занаетчискиот регистар; фирма (натпис); упис на промена; седиште; начин на 
вршење на дејност; престанок на дејност; занаетчиска дозвола услови за издавање на 
занаетчиска дозвола; субвенционирање на вршители на занаетчиска дејност; мајсторска титула; 
организирање на чирачка работа; Занаетчиска комора на Република С. Македонија. Оваа 
комплексна активност е планирно да се реализира преку предавања и едукативни сесии во 
соработка со занаетчиска комора и други стручни лица, здруженија, организации. 

 
Предвиден буџет                                        0,00 ден 

 
 

1.2. Субвенционирање на новорегистрирани и на веќе регистрирани занаетчии 
 

Како надополнување на претходната активност, Секторот за ТЛЕР предвидува мерка преку која 
заинтересираните граѓани ќе можат и практично да ја искористат можноста за самовработување 
преку регистрирање на дејност – занаетчиство, односно искористување на предностите од  
регистрирањето како занаетчија во Регистарот на занаетчии. Преку оваа мерка ќе биде 
овозможено  субвенционирање за започнување на сопствен занаетчиски бизнис во 
гастрономија, туризам, трговија, производство, дизајн, сликарство, автомеханичарство и сл.  
Право на користење на субвенција ќе имаат и веќе регистрираните занаетчии согласно  Законот  
за  вршење  на  занаетчиска  дејност. Условите за користење на субвенции ќе бидат дефинирани 
преку посебен правилник.  

 
Предвиден буџет                                                    300.000,00 ден 

 
 
1.3. Мерки за зголемување на приходи и економски развој на руралните средини. 

 
Новите можности и правилници за производство и пласман на храна како можност за зголемени 
приходи и економски развој во руралните средини не се доволно афирмирани меѓу жителите на 
руралните средини, со што можноста за нивно искористување е на многу ниско ниво. 
Презентирањето и активното работење на терен со оваа категорија на луѓе, во контекст на 
искористување на можностите на ваквите мерки, ќе допринесе за зголемување на бројот на лица 
кои би можеле да ги користат бенефитите на овие мерки, а со тоа долгорочно да започнат свој 
бизнис во руралната средина. Предвидени се две мерки: 
 

1.3.1. Оджување на информативно едукативна обука за презентирање на можностите кои ги нудат 
новите правилници за производство на храна со традиционални карктеристики за анимални 
производи, за начин на регистрирање, потребни документи, меѓусебно вмрежување и сл. Целта 

на оваа активност е зголемен број на  регистрирани производители на производи во Регистарот 
на објекти и оператори со храна за примарно производство и преработка на производи од 
животинско потекло и / или во Регистарот на објекти и оператори за примарно производство 
на храна од неживотинско потекло. 
 

 
Предвиден буџет                             90.000,00 ден 

 
 

1.3.2. Теренска обука – посета на рурални средини и фармери каде ќе се истражат ресурсите на 
фармерите и ќе се дадат конкретни предлози и идеи кои мерки треба да се преземат за да се 
обезбедат минимално техничките барања за регистрација и потребата од меѓусебна кооперација 
и здружување.  
 
Предвиден буџет                               60.000,00 ден 

 
Вкупно предвиден буџет за 1.3.                                                    150.000,00 ден 

 
 
1.4. ИМПЛЕМЕНТАЦИЈА НА ЛИДЕР пристапот во општина Охрид 

 
LEADER/ЛИДЕР пристапот како метод за иницирање и мобилизирање на руралното 
население за спроведување на активности во локалните рурални заедници е нова тема . 
LEADER/ЛИДЕР и е дел од 5-тата компонента на ИПА – програмата ИПАРД. 
Општина Охрид преку LEADER/ЛИДЕР пристапот во идниот период ќе има можност за 
користење на поголеми средства од ИПАРД програмите за рурален развој во руралната 
инфраструктура. 
Структурата на ЛАГ-от е следна: 

• Претставниците на јавниот сектор (општина и други државни институции) треба да бидат 
застапени најмногу 20% од вкупниот број на членови на ЛАГ-от; 

• Претставниците на граѓанскиот сектор (здруженија, граѓани поединци, жени, млади итн) треба 
да бидат застапени со најмалку 50% од вкупниот број на членови на ЛАГ-от; 

• Претставниците на деловниот сектор треба да бидат застапени со намјногу 30% од вкупниот 
број на ЛАГ-от; 

 
1.4.1. Обука за операционализација на СТРАТЕГИЈА ЗА ЛАГ 

Преку стручна обука за сите членови на ЛАГ-от ќе се запознаат со актуелната состојба со 
Локалната Акциона Група во Охрид и законска рамка, потребите, принципите на работа и 
можностите за работа на општините преку ЛАГ, анализа и доработка на Стратегијата за 
територијата на ЛАГ-от, методологија, и условите за активирање на финансиски средства од 
ЛИДЕР програмата за поддршка на локалниот развој.   

 
Предвиден буџет                                                                                                                 150.000,00 ден 
 

1.5.       Фонд за иновации 
 

Целта на овој фонд  е да се издвојат финансиски средства за поддршка и афирмација на млади 
лица кои имаат иновативни идеи, а во насока на потикнување на иновативноста во 
приоритетните области од науката и технологијата, како и заштитата на животната средина. 
Оваа активност ќе се реализира преку распишување на јавен повик. Условите и критериумите 
на јавниот повик ќе бидат претходно утврдени во правилник кој ќе го донесе Советот на 
општина Охрид.  

 
Предвиден буџет                                                                                                                 100.000,00 ден 

 
Вкупно предвиден буџет за I:                                        700.000.00 ден 

ПОДОБРУВАЊЕ НА ЕКОНОМСКАТА КОНКУРЕНТНОСТ НА ОХРИД И 
РАЦИОНАЛНА УПОТРЕБА НА РЕСУРСИ 

 
Обезбедувањето на услови и конкретни активности и проекти за подобрување и зајакнување на 
економската конкурентност на Охрид е еден од приоритетите за подобрување на економската 
клима на градот, како и овозможување на подигнување на нивото на давање стопански услуги 
на населението. Овој процес е еден од најкомплексните во рамки на локалниот економски 
развој, но воедно и еден од најсуштинските за подобрување на економската клима и 
привлекување на директни инвестиции, а со тоа и отварање на нови работни места. 
 
 

2.1. Изработка на Студија за технолошко-рекреативен развој на просторот на поранешната 
касарна 

Поранешната касарна претставува локација која овозможува одлична можност за нејзин 
понатамошен развој. Лоцирана надвор од градскиот урбан центар, надвор од градскиот метеж, а 
сепак доволно близу да може да претставува локација која е блиска и достапна за сите. Со 
површина од околу 30 ха, дава изворнредна можност истата да биде функционално искористена. 
Ист е случајот и со објектите кои се лоцирани таму, а кои веќе долго време не функционираат и 
се во прилично лоша состојба. Сепак, веќе реновираната една зграда, како и планираните 
содржини од рекреативен карактер, се показател дека истата може да прерасне во нов урбан 
центар на градот. Со цел, зачувување на функционалноста на локацијата, нејзиното 
транформирање во јавна површина со комбиниран карактер (технолошки и рекреативен), 
потребен е сериозен и сеопфатен пристап во планирањето на нејзиниот развој. Со изработка на 
Студија за развој на овој простор, планирање на нејзината намена долгорочно, и подготовка на 
акциони планови за реализација на стратешките насоки, ќе добиеме можност целата оваа област 
да ја транформираме во технолошко-рекреативна зона. На овој начин ќе се добие сериозен 
документ кој покрај неговата примена во однос на планирањето на развој, ќе претставува основа 
преку која ќе може да се генерираат средства од различни донатори, а воедно ќе биде и алатка за 
привлекување на инвеститори. Самиот концепт за нејзина трансформација ќе овозможи развој 
на голем број на незагадувачки дејности, дисперзија на гравитирањето на населението и 
посетителите надвор од градскиот центар, ќе овозможи отварање на работни места, а воедно ќе 
биде и место за разонода и рекреација на сите генерации. Преку оваа студија ќе се добие и 
идејно решение за нејзиниот можен изглед, прикажан преку соодветни модерни алатки, 3Д 
анимации и сл.  
 
Предвиден буџет                          2.600.000,00 ден 
 

2.2. Формирање на Smart Ideas Hub – Старт Ап центар 
 
Во рамки на една од зградите на поранешната касарна, на површина од 400 м2, ќе биде 
формиран старт ап центарот. Истиот е замислен да биде како простор за работа на околу 20 
засебни отворени канцеларии, целосно технички опремен, со посебен конференциски дел, мини 
кујна и сл. Целта на оваа активност е создавање на услови за развој на локалната економија 
базирана на знаење, како и придвижување на локалната економија преку воспоставување 
иновативен механизам за вклучување на граѓаните, граѓанските организации и бизнисите во 
развој на локалната економија. Оваа активост ќе го стави Охрид на мапата како едно од 
најпосакуваните места за работа во Македонија и регионот. Стартап центарот како и 
пропратните содржини ќе овозможат основи услови за развој на претприемништвото во Охрид, 
поддршка за младите претприемачи од Охрид и регионот, како и развој на иновации. 
Дополнително проектот ќе привлече компании од ИТ сферата и дигиталната дејност кои 
секогаш бараат услови за работа кои ја поттикнуваат креативноста, но и директно ќе влијае за 
социо-економскиот развој на Охрид и регионот. 
Формирањето на Smart Ideas Hub и понудата на неговите простории како простор за заедничка 
работа за млади претприемачи ќе претставува мал, но сепак важен чекор во настојувањето да се 
создадат работни места со повисока додадена вредност кои се интегрираат во глобалната 
политичка економија. Неговото формирање ќе овозможи 1) бесплатен простор за соработка за 
почетници, хонорарци и дигитални номади, или, со други зборови, како центар за стартување, 2) 

проектна канцеларија, 3) логистички центар и место за сите проектни активности и бесплатно 
место за организација на настани од локални невладини организации, младински организации и 
старт-апи. Оваа целна група ќе има корист и од обуките за дигитални вештини кои ќе бидат 
понудени како дел од работните планови на Smart Ideas Hub. Конечната целна група се (млади) 
претприемачи. Младите заинтересирани да основаат сопствени бизниси во услужната економија 
директно ќе имаат корист од Smart Ideas Hub кој ќе биде понуден како простор за соработка, 
адреса за регистрација на бизниси и место за собирање млади луѓе и одржување на обуки. 
Граѓаните, од друга страна, ќе имаат корист од имплементацијата на иновативни решенија кои 
се справуваат со развојните проблеми и создаваат предуслови за одржлив развој на економија 
базирана на знаење. 
 
Предвиден буџет                          1.730.000,00 ден 
 
 

2.3. Smart City Bike System “Ohrid Go Mobile” – Градски Систем за Велосипеди 
 

Градскиот SMART систем за велосипеди ќе биде воспоставен сп цел да ги реши предизвиците 
на урбаната микромобилност и да го подобри квалитетот на животот за жителите на градот. 
Споделувањето велосипед ќе биде алтернативна транспортна опција, дополнување на јавниот 
превоз, фокусирана на жителите и посетителите / туристите. Ваквиот систем се предвидува да 
има повеќекратна вредност, како за луѓето, така и за животната средина. Системите за 
споделување велосипеди имаат позитивни надворешни ефекти врз економијата, употребата на 
енергија, животната средина и јавното здравје. Споделувањето велосипед е исто така корисно за 
намалување на урбаниот метеж, загадувањето со бучава, намалување на CO2 емисиите и сл. 
Системот за споделување велосипеди ќе има особено големо значење за Охрид, каде што имаме 
голем прилив на туристи во летните месеци. Исто така, ќе има позитивно економско влијание 
врз комерцијалните области, при што станиците за споделување велосипеди привлекуваат 
повеќе потрошувачи во блиските бизниси, а корисниците на овие велосипеди имаат поголема 
веројатност да трошат пари во близина на станиците за споделување велосипеди. Воедно, со 
користењето на овие велосипеди, се користи значително помалку време за наоѓање паркинг. 
Ваквиот систем на велосипеди може да поттикне нова демографија - оние кои вообичаено не 
возат велосипед - да почнат да користат велосипеди за транспорт. 

 
Со оваа активност е предвидено да се набават 60 велосипеди, кои ќе бидат поставени на 10 
докинг станици (паркиралишта), во градот и неговата околина.  

 
Предвиден буџет                          9.720.000,00 ден 
 
 

2.4. Активни мерки за подобрување на конкурентноста на пазарот на труд на Општина 
Охрид 
Во насока на поддршка на невработени лица за нивно полесно снаоѓање на пазарот на труд 
општина Охрид предвидува субвенционирање на обуки за прекфалицијација и 
докфалификација на младите и на невработените лица, како и обуки за стекнување на 
дополнителни вештини. Со оваа активност е предвидено одржување на серија на стручни 
обуки кои ќе се реализираат во соработка со соодветни   институции   и   работодавачи,   со   
цел   стимулирање   на   социјалната   интеграција, намалување на невработените   и   
подобрување   на   нивните   квалификации   за   идно   вработување. Изборот на струките за   
кои  ќе  се  врши  прекфалификација и   докфалификација   се   прави   врз   основа   
наспроведени анкетни истражувања за потребите на охридското стопанство. Обуките ќе се 
спроведуваат во различни сегменти, така што, согласно потребите на пазарот 
заинтересираните и избрани лица ќе можат да посетуваат и обуки за учење на странски јазици.  
 
Предвиден буџет                500.000,00 ден 

2.5. Субвенционирање на набавка на велосипед 
 
Во насока на стимулирање на користењето на велосипеди како активност која го поддржува 
здравиот начин на живеење со едновремено влијание врз намалувањето на загадувањето на 
животната средина, општина Охрид предвидува активност за субвенционирање на набавката 
на велосипеди. Начинот на спроведување на јавниот повик, износот на субвенцијата, 
категоријата на корисници и останатите прашања ќе бидат дефинирани во правилник кој ќе го 
донесе Советот на општина Охрид. 
 
Предвиден буџет                400.000,00 ден 
 
 

Вкупно предвиден буџет за II:                                       14.950.000,00 ден 

II. ОПЕРАЦИОНАЛИЗАЦИЈА НА АКТИВНОСТИ ОД СТРАТЕГИЈАТА ЗА РУРАЛЕН 
РАЗВОЈ  

 
Операционализација и спроведување на целите и приоритетите од Стратегија за рурален развој 
со директно вклучување во процесот на имплементација на микрозаедниците преку 
финансирање на локални микропроекти за потикнување на локалниот економски развој.  

 
3.1. Финансирање на Микропроекти согласно целите и приоритетите од Стратегија за рурален 

развој  
 
Ваквата форма на стимулирање на партиципативноста на локалното население претставува 
ефикасна форма на финансиска поддршка на микрозаедниците во партнерство со граѓанските 
здруженија за решавање на мали инфраструктурни проблеми и реализација на развојни идеи. 
Реализацијата на оваа активност ќе се одвива исклучиво со поддршка на месните заедници. 
Активноста ќе се реализира со објавување на јавен повик, по претходно утврден правилник за 
критериуми за учество. 
Оваа активност ќе биде базирана на две тематски подактивности:  

3.1.1. Финансирање на микропроекти за уредување на јавни селски површини, сокаци, одводни 
канали.  

3.1.2. Финансирање на микропроекти за естетско и хортикултурно уредување на јавни површини и 
урбана опрема (цвеќиња, садници, паркови, детски игралишта, спортско-рекреативни 
површини...)  

 
Предвиден буџет                           400.000,00 ден 

 
 

Вкупно предвиден буџет за III:                                           400.000,00 ден      

IV. ПОДГОТОВКА НА ПРОЕКТИ И ПРОЕКТНО УПРАВУВАЊЕ 
 

Една од круцијалните активности на Одделението за локален економски развој, претставува 
подготовка, аплицирање и имплементација на проекти во најразлични области, финансирани од 
домашни и меѓународни донатори, програми, фондации, амбасади и сл. Процесот на 
имплементација на проектите претставува сложена активност која бара прецизно планирање и 
реализација како на проектните активности, така и на предвидениот проектен буџет. 
Според утврдените правила за апликација за одредени проекти, во зависност од донаторот, 
покрај обезбедената донација предвидена во проектот, како неопходност се наметнува 
потребата од обезбедување на средства за сопствено учество кои мора да се запазат како прв 
услов за аплицирање за одреден проект. Секој донатор определува посебни  услови кои 
локалната самоуправа треба да ги обезбеди како составен дел.   

 
4.1.  Средства за сопствено учество во имплеметација на проекти 

 
Според  утврдените правила за апликација за одредени проекти, во зависност од донаторот како 
неопходност се наметнува потребата од обезбедување на средства за  сопствено учество кои 
мора да се запазат како прв услов за аплицирање за одреден проект. Во оваа програмска 
активност е предвидено сопствено учество во општински, регионални, национални и 
меѓународни проекти.  Од позначајните планирано е партиципација односно сопствено учество 
на Општина Охрид за аплицирање и реализација на меѓународни проекти со посебен акцент 
за ИПА фондовите, како и зедничко учество во аплицирање и реализација на проекти со други 
општини во рамки на Програмите на различни донатори, меѓународни асоцијации, фондови, 
амбасади и други, за меѓуопштинска соработка и микрорегионални проекти, како и 
партиципација односно сопствено учество на Општина Охрид за аплицирање и реализација на 
регионални проекти  во рамките на Југозападниот плански регион согласно Законот за 
рамномерен регионален развој и Годишната програма за финансирање на регионални проекти 
на Бирото за регионален развој и проектите со средства од Агенцијата за рурален развој и други 
агенции (сопствено учество на проект од ЈЗПР за набавка на механизација во износ од 
1.614.278,00 сопствено учество во износ од 600.000,00 мкд за Проектот од МЛС - Развој на 
спортски туризам во општина Охрид, - изградба на Вежбалиште за голф) 

 
Предвиден буџет                          4.800.000,00 ден 

 
 
4.2. Средства од аплицирани и одобрени проекти 

 
Во оваа програмска ставка се предвидени реализација на активности кои се во рамки на 
севкупниот локален економски развој, а претставуваат активности кои ќе се реализираат во 
рамки на проекти финансирани од домашни и  меѓународни донатори. 
Во рамки на програмата EU for municipalities, аплициран и одобрен е проектот „Roads Not 
Taken: Municipality of Ohrid Going Green, Smart, Innovative (OHRID GO)” кој отпочна со 
реализација на 01.12.2021 година. Проектот е во партнерство со Stellar Solutions од Скопје, и 
општина Воден, Грција. Вкупен буџет на проектот е 716.724,88 еур, и ќе се реализира во 
наредните 2 и пол години. 
Во 2021 година реализиран е проектот „ Меѓугранична соработка и интегрирани здравствени и 
социјални услуги за стари лица и деца и нивна рана превенција “ акроним  „CROSS4ALL” од 
ИНТЕРРЕГ ИПА Програмата за прекугранична соработка  помеѓу Република Грција – 
Република С. Македонија 2014-2020. Проектот е со комплетно реализирани активности, а во 
2022 година треба уште да се извршат финалните исплати и да се подготви финалниот извештај. 

 
Предвиден буџет                        11.000.000,00 ден 

 
Вкупно планиран буџет за IV:                                               15.800.000,00 ден 

 
 

ВКУПЕН БУЏЕТ ЗА 2022:                   31.850.000,00 ден 



ИЗМЕНИ НА 
ПРОГРАМА ЗА ПОДРШКА НА ЛОКАЛНИОТ ЕКОНОМСКИ РАЗВОЈ НА ОПШТИНА ОХРИД ЗА 2022  

Г1 ПРОГРАМА ЗА ПОДРШКА НА ЛОКАЛНИОТ ЕКОНОМСКИ РАЗВОЈ НА ОПШТИНА ОХРИД ЗА 2022 година 

Бр. Активност Средства од буџет Средства од 
донации ВКУПНО 

I ЗАЈАКНУВАЊЕ НА ЛОКАЛНИОТ ЕКОНОМСКИ РАЗВОЈ ПРЕКУ ПАРТИЦИПАТИВНО УЧЕСТВО НА ЗАЕДНИЦАТА  

1.1. Одржување на едукативни сесии за самовработување преку регистрирање на дејност 
– занаетчиство. 0,00  0,00 

1.2. Субвенционирање на новорегистрирани занаетчии 300.000,00  300.000,00 

1.3.  Мерки за зголемување на приходи и економски развој на руралните средини. 150.000,00  150.000,00 

1.4. Имплементација на ЛИДЕР пристапот во општина Охрид 150.000,00  150.000,00 

1.5. Фонд   за иновации 100.000,00  100.000,00 
Вкупно 1 700.000,00  700.000,00   

II ПОДОБРУВАЊЕ НА ЕКОНОМСКАТА КОНКУРЕНТНОСТ НА ОХРИД И РАЦИОНАЛНА УПОТРЕБА НА РЕСУРСИ 

2.1. 
Изработка на Студија за технолошко-рекреативен развој на просторот на 
поранешната касарна  2.600.000,00 2.600.000,00 

2.2. Формирање на Smart Ideas Hub – Старт Ап центар  1.730.000,00 1.730.000,00 
2.3. Smart City Bike System “Ohrid Go Mobile” – Градски Систем за Велосипеди  9.720.000,00 9.720.000,00 
2.4. Активни мерки за подобрување на конкурентноста на пазарот на труд 500.000,00  500.000,00 

2.5. Субвенционирање на набавка на велосипед 400.000,00  400.000,00 

Вкупно 2 900.000,00 14.050.000,00 14.950.000,00   

III ОПЕРАЦИОНАЛИЗАЦИЈА НА АКТИВНОСТИ ОД СТРАТЕГИЈАТА ЗА РУРАЛЕН РАЗВОЈ  
3.1. Финансирање на Микропроекти согласно целите и приоритетите од Стратегија за 

рурален развој  400.000,00  400.000,00 

Вкупно 3 400.000,00  400.000,00 

4 ПОДГОТОВКА НА ПРОЕКТИ И ПРОЕКТНО УПРАВУВАЊЕ 

4.1. Средства за сопствено учество во имплеметација на проекти 4.800.000,00  4.800.000,00 

4.2. Средства од аплицирани и одобрени проекти  11.000.000,00 11.000.000,00 
Вкупно 4 4.800.000,00 11.000.000,00 15.800.000,00 

ВКУПНО  6.800.000,00 
 

25.050.000,00 31.850.000,00 

 


	1.4. ИМПЛЕМЕНТАЦИЈА НА ЛИДЕР пристапот во општина Охрид
	Структурата на ЛАГ-от е следна:
	1.4.1. Обука за операционализација на СТРАТЕГИЈА ЗА ЛАГ

